
A quem se incendia comigo. 
RECUPERAREIME A MIN MESMO.


A pesar do amor,

das relacións que me afastaron

do equilibrio.


A pesar do sistema,

do feroz capitalismo

que me educou na proxección e no medo,

do consumismo

que me construíu desexos e necesidades.


A pesar do patriarcado,

que me aprendeu a complacencia,

a servidume, a culpabilidade e a vergoña.


A pesar de vivir nun estado colonialista

que pisa día a día

o noso dereito a sermos e decidirmos.


Recupérome

e os meus ollos hai días que xa miran.

Recupérome

e camiño cara á miña paz.


Busco a miña manada.

Ando acompañado de cans que lembran

a miña situación privilexiada

e a miña débeda.


Coidámonos e lambémonos as feridas.

Hoxe sinto dores e mais forzas.


Canto para sentirme cheo de aire e música.

Coso os meus rotos para deconstruírme

e bailo só porque non me rendo.


15 de agosto de 2019

Lúa chea. Samieira!

HAI VECES QUE PARA MEDRAR

non é necesario avanzar.

Podes deterte e sentar a mirar.


O camiño non é lineal.

En realidade, pode que o camiño

sexa un paseo, e non unha ruta,

no que vas, vés,

andas, corres,

paras,

e deitas no chan a ollar as estrelas,

e sentas na herba a observar.


Camiño entre a cidade e o monte,

entre o Estado español e a Galiza,

entre humanos e natureza,

de dentro do sistema a fóra no meu pensamento.

Xogo de luces e sombras.

A norma e a disidencia.

Transnormative.


Hai veces en que me sinto invisíbel

e póñome triste,

e outras en que paso desapercibide

e estou en paz.


A individualidade perdeu o seu valor.

Eu só quero ser eu mesme para poder volver a ser nós.

Nós colectivo.

Nós onde eu sexa especial e intrascendente.

Nós onde nos coidemos.

Nós para xogar, convivir, partillar.


Plantei lume aos eucaliptos e de entre as cinzas

nacerán carballos, loureiros, salgueiros.

E agromarán eucaliptos, mais eu non os quero.

O monte é noso.

O chan acompostou.

E esta terra non será violada de novo.


Deitado xunto ao caderno.

Noite silenciosa.

O boli baila nas páxinas.


15 de agosto de 2019

Lúa chea. Samieira!

BUSCO

tan só e exclusivamente

estar tranquilo.


A paz.

Sentarme a respirar e escoitar o que acontece.

Percibir os cheiros.

Unha flor que baila

e un can que se deita ao sol,

os eucaliptos resoando

e os carrizos chiando.


O soliño que me bica a cara

nun verán que sabe a primavera.


Hai tempo.

Claro que hai tempo.


Quero capturar os momentos sinxelos

dentro de min

e sentilos cada día.

Só poder percibilos,

aprecialos,

e agradecer estar hoxe aquí.


Aínda sabendo que é o que hai,

sen máis,

producto do tempo, o vento e a choiva.

Aquí estamos.

Tirando.

Pero tranquiles.


18 de agosto de 2019

Lúa minguante. Samieira!

ESCOITARME POR DENTRO.

E sentir cando unha porta abre

e pecha.

Deixar entrar e deixar marchar.

Todo ben.

Eu estou, sendo eu,

o único que podo ser

e o único que podo facer.


Observo

este mundo complexo,

admirando as súas criaturas

e deixándome levar polas correntes.

Son só po neste universo.

Unha folla que viaxa no vento.


23 de setembro do 2019

Lua minguante. O Burgo!

QUERO DICIRCHE

todas as cousas bonitas que sinto contigo.

Pero ás veces non fai falta

verbalizar

e prefiro

sentir tranquile,

sen presións,

sen présas.


Espertar,

verte xunto a min

e notar unha alegría enorme

de cachorro contento.


Abrir os ollos

e mirar a túa cariña

de animal salvaxe durmindo.


Gústame

cando se che poñen os ollos finos

do riso

e sorrís

con cairos de morcego.


17



Gústame cando se che escapa

o amor polos ollos

e sénteste a gusto

e tiras o escudo

de oso feroz

e déixaste ser un animal brandiño.


Gústame cando nos xuntamos

os corpos

e podo bicarte toda

e encherte de poesías e cancións e historias

sen dicir unha palabra

e dicíndote todo de min.


Gústasme ti.

Os teus abrazos de oso. 
As túas mans cando agarran firme. 
Os teus ollos que falan sós.

A túa pel suave cando me rodea

por todas partes

e estou na casa.

O teu sorriso nu

que transparenta tenruras.


A túa calma inmensa como un océano.

Os teus procesos e os teus tempos

que me fan coidar dos meus.


Gústame sentir que a miña loucura

nada por un leito no que pode

ser ela mesma e desbordar

e subir e baixar e fluír.


Gústame voar ceibe

e poder volver ao niño.

Crear momentos de día a día

e compartir coidados para pór fortes

conexións que alimentan,

curan as feridas

e dan luz e espazo para medrar grande.


Gústame ser quen eu son,

arredor de criaturas que se deixan ser.

Para que cando me sinta perdida e confusa

poida ter un tobo ao que ir sentirme segura.


Gústame deixarme levar e ir e vir,

e querer sen medos nin obrigas desde as entrañas.

Para no frío do inverno ter un lume co que quentarme.


Quero rodearme de animais salvaxes

que domestiquen os meus afectos.


5 de outubro de 2019

Lúa crecente. O Burgo!

EU, SUXEITO POLÍTICO.


Eu, perdido nun mundo

que aparenta ser

e teme profundar e transformar.


Eu,

indefiníbel,

vestide en etiquetas.


Eu,

diluído na conciencia colectiva,

deixando de ser eu,

querendo ser só sendo.


Buscando na escuridade

do fondo da miña mente.


Capacidades de percepción alteradas.

Xa non sei.

Só sinto.

Xa nin sei o que sinto.

Só son.

Atado ao para sempre deste intre.

Flipando no paradoxo.

Recreándome nos universos inventados

e irreais da palabra.


Eu, buscando forte os nós aos que aliarme,

tecendo redes,

pondo nome,

pechando os ollos á luz, abríndoos á sombra.


Só me resta buscar o a gusto.


26 de outubro de 2019

Lúa minguante. O Burgo!

INDEFINÍBEL


Criatura de calor, comida e soños.


Miro nos teus ollos

e floto no océano.


Hai días que atopo illas desertas,

algúns crúzome con baleas,

outros só estou.

Barcos piratas a estribor

cando me miras coa boca divertida.


Múltiple e imprevisíbel.

Animal cheo de sorpresas,

novas dimensións, intereses, habilidades e

a sinxeleza de ser ti aquí e agora.


Apréndote a cada día.


Ilícite.


O que nada vai ser, mais é.

O que non se proxecta nun futuro inexistente.

Os medos que saen e marchan

e os que non se pronuncian para que non existan.


Remanso de paz nun mundo en guerra.

Espazo seguro onde resgardarnos.

As dúbidas. As inseguranzas. As deconstrucións.


Ti sendo ti, eu sendo eu.

Ríndonos, queréndonos e coidándonos.


14 de novembro de 2019

Lúa minguante. O Burgo!

SENTIRSE NA CASA,

quererte sen máis.

Sentir o desastre

de me namorar

e deixarte a un lado

do meu pensamento,

co lume moi lento,

para te pensar.


28 de decembro de 2019

Lúa nova, Pontevedra!

ÀS VEZES FAZER POLÍTICA É FALAR NUM VESTIÁRIO 
depois de adestrar sobre como nom perder a elegân-
cia, a razom e as formas.


Quando o mundo está dominado por umha espécie 
hierárquica e violenta, resistir é abraçar-nos e perder-
me nos teus olhos que som casa.


Ás vezes descubro que a anarquia parece-se muito com 
os teus silêncios e eu entendo-a quando estou contigo 
e aprendes-me e eu aprendo a respeitar, a escuitar, a 
dar espaço e tempo, a deixar que as cousas aconteçam.


Quando o mundo é um lugar hostil, feo e duro a casa 
converte-se em trincheira e preparar comidas, brincar, 
passar tempo e partilhar espaços é a maior revoluçom.


Eu, que som reconhecido e fum socializado mulher, sei 
que a cozinha, o salom, o quarto som barricadas, que 
as conversas organizam-nos e dam força; que a lareira, 
a música, a poesia, as carícias, os desenhos criam a 
energia; que necessitamos tempo para que as nossas 
flores germinem.

E ainda que luito dia a dia por deconstruir as minhas 
dependências, por decolonizar-me, por dar-me espaço 
e tempo, por cuidar-me, por resistir à pressom social, 
sinto que estou aprendendo a diferenciar o romanti-
cismo do amor, seguir esquemas e a norma de criar 
rede e família.


Quero rodear-me de seres que me dem paz. Que nom 
me questionem quando estou em processo, que me 
acompanhem, que me cuidem.


Que sejam. Que tenham calma e lume dentro. Raiva e 
tenrura. Que me questionem com formas de ser dife-
rentes à minha. Que me deixem ser.


E só criar espaços onde o mundo seja um pouco mais 
como realmente é.


15 de jaineiro de 2020

Lua minguante. O Burgo!

SEGUNDO PLANO, ou ser suplente titular.


Gosto do conceito de resistência. É umha ideia com a 
que simpatizo de sempre. Como os segundos planos. 
Gosto de fazer parte sem ser protagonista.


De algumha forma isto resulta chamativo, porque pare-
ce haver umha ordem superior que nos anima à extro-
versom, que associa carisma com dom de gentes, sim-
patia e grupos grandes de pessoas. Um algo que nos 
pede ser as melhores, sobressair. Por isso me sinto a 
gosto num segundo plano. Espaços de resistência 
onde a timidez tem lugar de ser e os tempos podem 
ser demorados. Onde as habilidades ocultas valem 
mais do que as reconhecidas. Onde todo o mundo 
cabe.


E mais os espaços de resistência som espaços de luita. 
Estar no desejo num segundo plano, por decisom e 
iniciativa própria, provoca surpresa, comiseraçom e lás-
tima.

Hoje reivindico o direito a ser suplente. Eu nom tenho 
de ganhar o posto. O meu fim é o caminho, cuidar do 
processo e dar-me direito a espaço, tempo e calma. E 
quando chegar o momento de avançar para a primeira 
linha, seja desde a paz de estar no lugar e momento 
adequados e na companhia certa.


Hoje ensino os dentes à estrutura piramidal e aos olha-
res das alturas que nom vem a quem está abaixo, ou 
que miram com pena. Com o bem que se está à som-
bra.


Hei procurar companheires de bancada para mirar os 
olhos de quem me acompanha e hei treinar para nom 
baixar a vista quando alguém me pom no meu lugar. Já 
estou. Estou onde quero estar, que é no sítio adequa-
do. Aquí e agora.


E esteja onde estiver, vejam-me mais ou menos, tenho 
e terei presente a sensaçom da contraguarda, o ar que 
corre e separa titulares e suplentes, e seguirei a resistir 
e a luitar polos espaços para ser esteja onde estiver, 
jogue onde jogar.


24 de janeiro de 2020

Lua nova. O Burgo!

GOSTAS-ME

quando pôs cara de trasno

e fás trasnadas e jogas a 

desesperar-me

e ver até onde chega

a minha paciência,

só por ver a minha cara

de enfado,

que nom existe,

e acaba transformando-se

em jogo infinito.


Gostas-me

quando estás por todas partes

arredor de mim,

tapando-me

como umha manta

e apertando-me

como um polvo

e dormir

arrolades na tua respiraçom.


Gosto que seja fácil,

que tenhas tempo,

que nom pidas nada

e que ti, sendo,

ajudes-me a aprender da vida,

do mundo e de como viver nele.

Gosto que nom sejamos nada,

que sejamos nós, cada umhe por si mesme,

mas também que funcionemos bem como equipa.


Gosto de limpar, cozinhar, comer, dormir contigo.

Gosto de que nos cuidemos e nos tenhamos em conta.

Gosto de que me aceleres as pulsaçons

e que te ponhas vermelha às vezes.


Nom gosto muito pensar de pensar que se quadra nom 
estás,

mas agradeço estar a aprender

a conviver com a incerteza

e nom saber o que vai acontecer.


Gosto de saber

que eu som eu,

ti es ti,

e que nada muda quem somos

e sabemos viver bem, tranquiles e a gosto,

juntes ou separades

(ainda que quando estás perto estou mui contento).


9 de março de 2020

Lua cheia. O Burgo!

NOM SEMPRE ENTENDO

os porquês

nem os nom porquês das cousas.

Gosto de saber que,

polo geral,

a vida é, por ser.


Gosto de acordar

tendo-te perto, apertada,

a tua pele junto à minha pele,

os teus olhinhos de cachorrote enorme fechados

e a tua boquinha entreaberta.


Nom busco respostas

nem quero finalidades.

Nom tenho objetivos,

sonhos,

metas.


Hoje como, durmo e rio.

Só quero umha casinha com terra e sol

e acordar junto a ti.


E comer, dormir e rir.


22  de abril de 2020

Lua nova. Agra do Orçám!

FERIDAS QUE CURAM

e deixam cicatrizes.


Gosto de passar pola tristeza,

polo enfado, pola dor

e saber-me ser que sente

e perceber como a pele sensível

vai cobrindo de novo

os cortes e as queimaduras.


Sandarei.

E por enquanto lambo as feridas.


Haverá que ter paciência

e passarei noites a espertar

e sonhando com pessoas que estavam

e já nom estám

e achando em falta ausências.


Haverá que perder a vergonha

e admitir que ainda pensamos

em quem marchou,

que além do tempo e da distância,

umha vez quero alguém,

nom sei deixar de querer.


Fago-me amigo das dores,

pois sendo paciente estou a cuidar de mim.

Escuitando-me chorar,

entendendo os pesadelos,

lembrando de quando em quando,

sorrindo polas lembranças,

distância nos enfados,

e pondo limites

para nom ser destrutivo.


Para ser amigo de mim mesmo

carinho, paciência e saliva.


25 de abril de 2020

Lua nova. Agra do Orçám.!

BIQUINHOS POR TODAS PARTES

Amor do tenro

ou do suor.


O coraçom a latejar reguetons

e a minha pele de polo

pensando em ti.


Há noites em que esperto

pensando que vés à cama

e me acarinhas o corpo inteiro,

percorrendo cada curva,

apertando-te e encaixando tam bem.

Tam a gosto.

Tam. Tam.

Tram tram.


Tanto, tanto,

trampa ou truque, truque ou trato,

jogamos, ou tortura?

Tortura? Gato e rato.

Eu roneo, ronronas,

sem Romeos nem contos baratos.

Ao final a poesia

transformou-se em relato

e eu que performo

e dramatizo sem me dar conta…


Ainda bem

que tés bons ouvidos

para escuitar com carinho

e que tés tempo e paciência

para deixar que vaia e venha

nas minhas histórias.


Ainda bem

que tés sonho e ganas de arromar-te

e que com esa carinha de cachorrote

como nom che vou inventar contos

para dormir às noites,

para subir polas janelas,

para ir de festa à lua

jogar com Sédilhah.


Ti a Sevilla, eu que sei.

Estou de noite no céu,

na lua, sonhando risos,

sonhando os contos que invento.


19 de maio de 2020

Lua minguante. O Burgo!

TU INTENSIDÁ TE LA COMIHTE

con pan y aceite

y se te hizo chica por fuera,

pa que no se viera.


Tu intensidá la pintahte de colorê,

pa camuflahla,

pa que no se te viera,

pa que no se notara que la poesía te conmueve

y que te guhtan lâ ternurâ.


Tu intensidá la guardâ dentro,

la enseñâ en tû silenciô,

la dicê con lô ohô cuando piensâ

que nadie de ehcucha.


A vecê hacê bromâ,

fâ chihtê cô sentimentô,

rî-te e ironizâ e vacilâ e te mofâ,

pero por dentro eu sei que te bate o coraçom.


Tu intensidá ê chica,

la metîte en un frâquito pa que no se te viera

y solo la sacâ a vecê, de noche,

con poca luz, que dá menô vergüenza.


Pero aunque no lo sepas,

tu intensidá alumbra fuerte

en el brillo de tû ohô,

cuando me vê rêpirar fuerte,

cuando te agarro la êpalda,

cuando te digo cosâ al oído,

cuando me abrazâ ar yegá a la cama,

cuando te dêpiertâ de noche

y me dicê dormía que me quierê mucho,

cuando te cuento cuentô

y tú me êcucha con tanta atención

que se oye er silencio.


Tu intensidá se te êcapa cuando yego a un sitio

y no te saludo

y vienê a reclamá tû derechô.

Se te êcapa la intensidá

cuando quierê decí tû argumentô,

cuando estâ hablando y te interrumpê,

cuando tu familia no entra en razón,

cuando quierê cociná a tu manera.


Y êta noche echo de menô tu intensidá,

porque cuando no êtá cerca

me falta tu fueguito.


19 de maio de 2020

Lua minguante. O Burgo!

SONHAR

com os teus bicos

de menta e mel.

Imaginar o teu corpo

de pele de lua.


Durmo pensando nas carícias de cada noite

que hoje nom tenho,

que guardo dentro e sinto forte.


Quero okupar-te o corpo inteiro,

comer-te a beijos,

empapar-me de ti

e mesturar-nos antes de dormir.


A tua respiraçom que acompasa à minha.

As tuas maos apertando-me,

recolhendo-me, cuidando-me.

Quero-te profundo.


Boto de menos espertar onda ti.


18 de junho de 2020

Ponte Vedra!

EU APRENDIM A CALAR ANTES DE APRENDER A FALAR.

Calar para nom molestar.

Calar para nom espertar, para nom fazer ruído,

para nom chamar a atençom, para nom ser pesade.


Eu aprendim a calar

antes de saber falar.

Calar para nom fazer ruído,

calar para nom molestar.


O que eu calei, como muites,

hoje houvo de estoupar.

Cala a boca, rapariga,

que é melhor saber calar.


E quando tés a palavra

é tam difícil falar

porque fôrom anos e anos

de aprendermos a calar.


28 de junho de 2020

Lúa crecente. Ponte Vedra!

DIVERSIFICAR OS AFETOS


Procurar os mimos e os cuidados lá onde esteja.

Como fam os cans.

Tanto aos cans como a mim às vezes sae-nos reguleiro.


Prefiro a palavra falada à escrita.

O gesto à palavra.

A açom à intençom.


Som mais de carícias que de polvos.

Mais de polvos que de fanecas.

Mais de rio que de mar,

de monte que de cidade,

de parque que de bar.

Tam cadele como gaivota.


Carnívore oportunista,

frutívore, fotosintétique, fluorosintáctico,

animal nom binário, transatlântica.

Do Lérez de toda a vida.

Como bom muxel.

Carronheira estilo hiena,

ou rata, ou minhoca.

Gaivota.

Cadela.


Mas eu vinha dizer que se nom tes cam que ronear, que 
venhas. Eu roneo.


Estou no caminho do Lethani,

entendendo que a cona e o cora caminham caminhos 
diferentes.

Que quando queres a umha pessoa nom se acavam os 
afectos.

Que melhor querer com cuidado que com medos.

Que a rede cresce e melhor tecer por se caemos.


Que voar é arriscado

e eu nacim para polo.


Um polo de limom.


Sem colo nem botoms.


28 de agosto de 2020

Lúa crecente. Ponte Vedra!

COMO CACHINHOS PEQUENOS DE CRISTAL

que se nos cravam no estómago.

E as cousas nom acabam de encaixar.

E eu, com fame de calma,

com sede de paz,

nom podo ficar tranquilo

e sigo tentando tirar os cristais.


Nom gosto da poesia sem alma,

as cançons com abrigo,

o postureio,

o Instagram,

falar por Whatsapp com um amigo.


Só quero vizinhas a quem levar biscoito.

Amigues para sair tomar o fresco.


Nom necessitar do carro.

Os quartos.


2 de novembro de 2020

Lua cheia. Cerdedo!

DÁ-ME MEDO

falar do que desejo,

como se pôr-lhe palavras

fosse admitir que nom o tenho.

E prefiro evadir-me

dizendo-me que tenho que ter paciência.


Comida

Manada

Tobo


Só quero isto.


Quanto tempo mais terei que vivir no mar

até chegar a umha ilha tranquila?


Comida

Manada

Tobo


Nada puto mais.


2 de novembro de 2020

Lua cheia. Cerdedo!

APERTAS PARA AS NOITES TRISTES.

Calor para o frio do inverno,

que estamos em outono

e o mais duro está por chegar.


Com cuidados

que há feridas abertas.


Com paciência,

que todo está onde tem de estar

e estará onde cumpra.


Carícias para a fantasia

e pele com pele na imaginaçom,

que é minha e só minha.


Reivindico o meu direito

a namorar em silêncio e comigo.

Passar as fases do namoramento

na intimidade da minha cabeça.

Chorar a dó por dentro.

E levar a tristeza como queixa

quando esteja a senti-la.


4 de novembro de 2020

Lua crecente. Cerdedo!

AS MINHAS TENRURAS

som minhas.

As minhas carícias,

os meus roneos,

os sonhos

e bicos que imagino

e que nom quero dar.


O amor imenso

eterno

que levo dentro do peito

é meu.

Que mo tirem.

Que mo neguem.

Que mo proibam.

Havemos de ver como lhes sae.


Som o maior criador

de tenruras

deste puto mundo violento e podre.


Mas tendes toda a minha raiva

ao serviço do público.

Regalovo-la. Grátis. Para queima-lo todo

e pôr umha bomba baixo o entramado de cimento e 
formigom que construístes.

Para rebentar as açons que subem e baixam sem che-
gar a nenhures e que nos matam lentamente.


Regalo-vos este enfado insaciável,

esta furia brutal,

esta ira tranquila e perversa

que calcula o atentado à integridade

deste projeto insustentável e poderoso

que é o sistema.


Para todas as pessoas

que participárom nas minhas agressons.


Por todas as que me inspiram raiva e tenrura.


20 de novembro de 2020

Lua crecente. Cerdedo 
